
'திரைசூழ்ந்த இவ்வுலகில் நிகரே யில்லாத்
தீரனைத்தான் கணவனெனப் பெற்றி ருந்தேன்; 

அரிநேர்ந்த மகனைத்தான் பெற்றி ருந்தேன்;
ஆயினுமப் பேறனைத்தும் நிலைக்க வில்லை; 

புரைதீர்ந்த நன்மைதரும் எனநி னைந்தே
பொய்ம்மொழிந்தேன் அம்மொழியால் என்றன் வாழ்வு 

கறைசேர்ந்து போனதம்மா! இன்பம் என்னும்
கரைதுார்ந்து வீழ்ந்ததம்மா!' என்று நோவாள். 475


கொழுநனுக்கே அழுவாளோ? சுமந்து பெற்ற
கொழுந்தினுக்கே அழுவாளோ? தனக்கு நேர்ந்த

பழுதினுக்கே அழுவாளோ? மகன்பாற் கொண்ட 
பரிவினுக்கே அழுவாளோ? தந்தை கொன்ற

இழிவினுக்கே அழுவாளோ? அந்தோ! அந்தோ!
இரவினுக்கும் பகலினுக்கும் அழுதே தீர்ந்தாள்;

அழிவினுக்கே ஆளாகார் யாரே உள்ளார்?
அழுதழுது கரைந்துருகித் தீர்ந்தே போனாள்! 476





 
போர்ப் படலம் முற்றும், 
பிழை- திருத்தம்

